
ཀརྨ་པ། 

 
ཐོག་མར་ང་ལ་བོད་པའི་བཙུན་མ་ཚོས་དགེ་སློང་མའི་སྡོམ་པ་ཞུ་ཆོག་པར་རྒྱབ་སྐྱོར་བྱེད་པའི་ཡི་གེ་
ཞིག་བྲི་རོགས་ཞེས་འབུལ་སྐུལ་གནང་བའི་སྐབས། ང་ལ་དེ་མ་ཐག་བསམ་ཚུལ་འདི་འདྲ་ཞིག་བྱུང༌། 
༼འགྲིག་ཡས་ཡོད་པ་མ་རེད། ཡི་གེ་ཙམ་བྲིས་པས་འཐུས་ཀྱི་མ་རེད། ངས་དེ་ལས་མང་བ་བྱ་དགོས་
ངེས་རེད།༽ བུད་མེད་ཚོས་སྡོམ་པ་ཆ་ཚང་ལེན་ཡས་ཡོད་པ་ཞིག་འབྱུང་བར་ངས་རྒྱབ་སྐྱོར་ཙམ་བྱེད་
ཡས་དེ་ཡང་སྟོན་པ་བཅོམ་ལྡན་འདས་ཀྱིས་བུད་མེད་ཚོ་ཁོ་རང་སྐུ་ངོ་མས་གསར་བཟོ་གནང་བའི་དགེ་
སློང་གི་སྡེའི་ཁོངས་སུ་སྡོམ་པ་ཡོངས་རྫོགས་ལྡན་པའི་ཆ་ཤས་ཤིག་ཏུ་གྱུར་བར་བཀའ་འཁྲོལ་བསྩལ་
ཡོད་པས། ང་འདྲ་བ་ཞིག་གིས་དེའི་ཐོག་རྒྱབ་སྐྱོར་གྱི་ཀུ་ཅོ་འཕར་མ་སྒྲོག་པ་ནི་ཁུངས་ལུང་མེད་པ་
ཞིག་རེད། འོན་ཀྱང༌། དགེ་སློང་མའི་གནད་དོན་དེར་ང་ཚོ་བོད་པའི་སྤྱི་ཚོགས་ནང་ཁོྱན་ཡོངས་
ནས་དེ་ཙམ་མཁྱེན་རོྟགས་མེད་པ་དང༌། ང་ལ་ཀརྨ་པའི་མིང་ཐོགས་པའི་ཆ་ཤས་ནས་གླེང་གཞི་འདི་
ཁ་གསལ་བཟོ་བར་ང་ལའང་འགན་འཁྲི་ཏོག་ཙམ་ཡོད་པ་རེད།  

 
སྟོན་པ་བཅོམ་ལྡན་འདས་ཀིྱས་བུད་མེད་ཚོ་དགེ་སློང་གི་སྡེའི་ནང་ངོ་བོ་དབྱེར་མེད་ཀིྱ་ཁོངས་མི་བྱེད་
པའི་གོ་སྐབས་གནང་ཡོད་པ་དང༌། ཁོང་ཚོའི་ཆེད་དུ་དགེ་སློང་མའི་སྡོམ་པ་ཆ་ཚང་ཞིག་གསར་བཟོ་
གནང་ཡོད། གང་ཡིན་ཞེ་ན་དགེ་སློང་མའི་སྡོམ་པ་ནི་བུད་མེད་ཚོས་ཐར་པ་དང་ཐམས་ཅད་མཁྱེན་
པའི་གོ་འཕང་འཐོབ་པར་བྱེད་པའི་གཞི་རྟེན་ཡག་ཤོས་དེ་རེད། དེང་སྐབས་འཛམ་གླིང་ས་ཕྱོགས་
གང་སའི་བུད་མེད་ཚོ་སྐྱེད་པ་དང་འདྲ་བར་རྒྱུན་མཐུད་ནས་སྡུག་བསྔལ་གིྱས་མནར་བཞིན་ཡོད། ཁོ་
ཚོས་རྟག་ཏུ་སྡུག་བསྔལ་ལས་གྲོལ་ན་བསམ་པའི་རེ་འདོད་འཆང་བཞིན་ཡོད་པ་མ་ཟད། བུད་མེད་
མང་པོ་ཞགི་གིས་སྟོན་པ་བཅོམ་ལྡན་འདས་ཀྱིས་བསྟན་པའི་ལམ་ལ་ཞུགས་ནས་ལྷག་བསམ་ཟོལ་མེད་
ཀྱིས་ཐར་པ་འཐོབ་ཐབས་བྱེད་ཀྱི་ཡོད། ཐེག་ཆེན་མས་ལེན་པ་ཡིན་པའི་ཆ་ནས་བུད་མེད་ཚོས་ཐར་
པ་དང་ཐམས་ཅད་མཁེྱན་པའི་གོ་འཕང་སོན་པར་གོ་སྐབས་དང་མཐུན་རེྐྱན་གང་དགའ་ཅི་ལེགས་
བསྐྲུན་རྒྱུ་ནི་ང་ཚོར་འཁྲི་བའི་འགན་འཁྲི་དོ་གལ་ཆེན་པོ་ཞིག་རེད། ང་ཚོས་བྱང་ཆུབ་ཀྱི་སེམས་སྐྱེད་
པ་དང༌། འགྲོ་བ་སེམས་ཅན་ཐམས་ཅད་སངས་རྒྱས་དང་ཐམས་ཅད་མཁྱེན་པའི་གོ་འཕང་སོན་པའི་
སྨོན་ལམ་རྒྱག་གི་ཡོད། དེ་ཙམ་གིྱ་རྗེས་ང་ཚོས་ལྷག་བསམ་རྣམ་དག་གི་སྒོ་ནས་ཐར་པ་དང་ཐམས་
ཅད་མཁེྱན་པའི་གོ་འཕང་འཐོབ་པའི་ཆེད་འབད་བརྩོན་གནང་མཁན་གྱི་བུད་མེད་ཚོར་གོ་སྐབས་གང་
ཡོད་པ་ཚང་མ་སྤྲད་མ་ཐུབ་པ་ཡིན་ན་ང་ཚོའི་སྨོན་ལམ་ནི་ཚིག་སྟོང་པ་ཙམ་ཆགས་ེན་ཡོད་པ་དང༌། 
ང་ཚོ་བྱང་ཆུབ་སེམས་དཔའི་ལམ་ལ་ཞུགས་པའི་ཆོད་སེམས་ཇི་ཙམ་བརྟན་པོ་ཡོད་མེད་ལ་སོ་སོས་སོ་
སོར་འདྲི་བ་གཏོང་དགོས་པ་ཆགས་ཀྱི་ཡོད།  



 
འཛམ་གིླང་འདིའི་བྱང་ཆུབ་སེམས་དཔའི་འཕྲིན་ལས་ཀྱི་མིག་དཔེ་བླ་ན་མ་མཆིས་པ་ྋགོང་ས་སྐྱབས་
མགོན་ྋཏཱ་ལའི་བླ་མ་མཆོག་གིས་མི་ལོ་བཅུ་ཕྲག་གསུམ་གིྱ་རིང་ང་ཚོ་གཞི་ཐམས་ཅད་ཡོད་པར་སྨྲ་
བའི་འདུལ་བའི་ལུགས་ཀིྱ་བཙུན་མ་ཚོས་ཇི་ལྟར་དགེ་སློང་མའི་སྡོམ་པ་ཞུ་ཆོག་པ་བཟོ་བའི་ཐོག་ལ་
མས་ཞིབ་གནང་བ་དང༌། བགྲོ་གླེང་ཚོགས་འདུ་སྐོང་ཚོགས་གནང་བ། དེ་བཞིན་ང་ཚོ་བོད་མི་སྤྱི་
ཡོངས་ལ་དེའི་ཐོག་སྐུལ་ལྕག་ཀྱང་གནང་ཡོད། ྋགོང་ས་མཆོག་གིས་བོད་དང་རྒྱ་གར་ཡུལ་གིས་པོ་
སླར་ཡང་སངས་བསྟན་པ་དར་བའི་ཡུལ་དབུས་སུ་འགྱུར་ཆེད་དགེ་སློང་དང༌། དགེ་སློང་མ། དགེ་
བསྙེན་ཕ་དང་མ་བཅས་སློབ་མའི་འཁོར་རྣམ་པ་བཞི་ཆ་ཚང་བ་ཞིག་དགོས་རྒྱུ་ཧ་ཅང་གལ་ཆེན་པོ་
ཡིན་པའི་ཐོག་བཀའ་སློབ་ནན་ཏན་ཕེབས་ཡོད། གཞི་ཐམས་ཅད་ཡོད་པར་སྨྲ་བའི་འདུལ་བ་གཞིར་
བཞག་པའི་ཐོག་དགེ་སློང་མའི་སྡོམ་པ་བསྩལ་མནོད་ཀྱི་གདམ་ཀ་ཕུགས་རེ་ཅན་མང་དག་ཅིག་རྙེད་
ཡོད་པ་དང༌། ལས་དོན་དེའི་ཐོག་མདུན་སྐྱོད་ཀྱང་ཆེན་པོ་བྱུང་ཡོད། ཡིན་ནའང་ྋགོང་ས་མཆོག་
གི་སློབ་མ་དང་རེྗས་འཇུག་ཏུ་རློམ་པའི་ང་ཚོས་ཁོང་གིས་མཛུབ་སྟོན་གནང་བའི་ཁ་ཕྱོགས་དེར་བསྐྱོད་
མེད་པ་དང༌། གནད་དོན་དེའི་ཐོག་ཁོང་གི་ཐུགས་རེ་མངོན་འགྱུར་ཡོང་སླད་ད་ལྟའང་འགུལ་སྐྱོད་
བྱས་མེད་པ་ལྟ་བུར་བདག་གིས་མཐོང༌།  

 
དེ་ཡང་བདག་ཅག་གི་བླ་ན་མ་མཆིས་པའི་དབུ་ཁྲིད་ྋགོང་ས་ཡིད་བཞིན་ནོར་བུ་མཆོག་གི་ཐུགས་
འདུན་མངོན་འགྱུར་ཡོང་བར་ང་ཚོ་ཚང་མས་མམ་དུ་རྒྱབ་སྐྱོར་བྱ་དགོས་པ་རེད། ལོ་གིས་ཀིྱ་སྔོན་
རྡོ་རྗེ་གདན་དུ་ཆོས་ཕྱོགས་ཀྱི་བྱེད་སྒོ་ཞིག་གི་སྐབས་ངས་བོད་པའི་བཙུན་མ་ཚོའི་ཆེད་དུ་དགེ་སློང་
མའི་སྡོམ་པ་ནང་འདྲེན་གསར་འཛུགས་བྱ་རྒྱུ་ཡིན་པའི་ང་རང་སྒེར་གྱི་ཆོད་སེམས་སྤྱི་བསྒྲགས་བྱས་པ་
ཡིན། སྤྱིར་ཞིབ་ཕྲའི་དཀའ་གནད་ཁག་ཅིག་ཐག་གཅོད་བྱ་རྒྱུར་ལྷག་བསྡད་ཡོད་པ་ཁ་གསལ་པོ་ཡིན་
ནའང༌། བདག་ཅག་གི་སྟོན་པ་བཅོམ་ལྡན་འདས་ཀྱི་མཐའ་ཡས་པའི་བྱམས་བརྩེའི་རྒྱ་མཚོའི་ཀློང་ན་
གྲངས་ལས་འདས་པའི་ཐབས་ཇུས་མང་དག་ཅིག་ང་ཚོའི་མིག་མདུན་ན་ལྷག་ཡོད་པར་ངས་ཡིད་ཆེས་
བྱེད་ཀྱི་ཡོད། དེར་བརྟེན་དེ་རིང་ང་ཚོས་གང་གི་མཆོད་པ་འབུལ་དགོས་སམ་ཞེ་ན། ང་ཚོས་ཐབས་
ཇུས་དེ་དག་དངོས་སུ་ལག་ལེན་དུ་འཁྱོལ་བར་བྱེད་པའི་འདུན་པ་དང་མོས་པའི་མཆོད་པ་འབུལ་
དགོས། དེ་འདྲ་ཡོང་བ་བྱེད་པར་ཁྱེད་ཅག་གིས་ང་ལ་ལག་པ་གཏོང་རོགས་ཞེས་འབོད་སྐུལ་ཞུ།  

 
ཀརྨ་པ་ཨོ་རྒྱན་འཕྲིན་ལས་རྡོ་རྗེ།  
ཕྱི་ལོ་ ༢༠༡༡ ལོའི་ཟླ་ ༠༦ ཚེས་ ༡༦ ིན།  


